
S 1
பிடித்து விடும் என்பது பழமொழி. அது போலவே, பிரச்சினை களும் பிரச்சினைகளுக்குரியவர்களை எங்கு மறைந்து கிடந்: தாலும் ஒடிப்போய் பிடித்து விடும். ஆகவே, பிரச்சினைகளைக் கண்டு பயப்படுவதும், பின் வாங்குவதும், பேடித்தனமாக ஒடி ஒளிவதும், வாடி வதங்குவதும் தவருகும். அது மகிழ்ச்சியை அளிக்காது. மாருக மனதிலே பயப்புரட்சியைக். கிளப்பிவிடும்.
வருகின்ற பிரச்சனைகள் எத்தனை - அவற்றில் முதலில் சந்திக்கவேண்டிய பிரச்சனை எது என்று சிந்திக்கும் பொழுதே பிரச்சனையின் வலிமை மடிந்து போகிறது . முதலில் தோன்றும் பிரச்சனையை ஆய்ந்து தீர்த்து விட்டால், அடுத்ததடுத்து வருவதை சந்திக்கும் தைரியம் வந்து விடுகிறது. மலையாள அவியல் போல, எல்லாப் பிரச்சனை களையும் ஒன்ருகப் போட்டுக் குழப்பினல், வேகுவது மனம், தானே ஒழிய பிரச்சனைகள் அல்ல.
"துன்பம் தரும் பிரச்சனைகள் உன்னைத் துன்பப்படுத்தும் வரை, நீ துன்பப்படாதே. துன்பப்படுத்திக் கொள்ளாதே" என்பது ஒரு பழமொழி.
பிரச்சனைகளைக் கண்டு பயப்படாதீர்கள். பிரச்சனைகளை சந்திக்கத் தயாராகிக் கொள்ளுங்கள். ஏற்றுக் கொள்ளுங்கள். எதிர்த்துத் தீர்த்துக் கொள்ளுங்கள். வெற்றி நிச்சயம்தான்
பிரச் சனை கள் வந்து, அதைத் தீர்த்து வெற்றி பெறும் போது ஏற்படுகின்ற மகிழ்ச்சிக்கு அளவேது ? எல்லை ஏது ? நிழலின் அருமையும் குளுமையும் வெயிலில் காய்ந்த பிறகு. தான் விளங்கும். வாழ்வின் மகிழ்ச்சியும் பிரச்சனைகளின் வெற்றிக்குப் பிறகு தான் புரியும்.

		 இப்பக்கம் கடைசியாக 9 ஆகத்து 2018, 11:39 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

